
Өскемен қаласының білім беру бөлімі коммуналдық мемлекеттік орта білім беру мекемелері басшыларының бос лауазымдарына орналасуға конкурс жариялайды: Өскемен қаласы, Образцовая көшесі, 6 мекенжайында орналасқан Өскемен қаласы әкімдігінің «№ 29 орта мектебі» КММ, Өскемен қаласы, Қасым Қайсенов көшесі, 10 мекенжайында орналасқан Өскемен қаласы әкімдігінің «№ 38 мектеп-гимназия» КММ. Лауазымдық жалақысы еңбек сіңірген жылдарға сәйкес 84769 теңгеден 99988  теңгеге дейін. 
Мектептің негізгі қызметі: балаларды оқыту және тәрбиелеу.
Функционалдық міндеттері: жарғыға және басқа да нормативтік құқықтық актілерге сәйкес білім беру ұйымының қызметіне басшылық етеді. Педагогикалық және әдістемелік кеңестермен бірлесіп, жалпыға міндетті мемлекеттік білім беру стандарттарын жүзеге асыруды ұйымдастырады. Жұмыс жоспарын, жұмыс жоспарлары мен бағдарламаларды бекітеді. Жалпы оқыту заңына сәйкес балаларды бекітілген учаске бойынша жалпы міндетті оқытуды қамтамасыз етеді. Оқу-тәрбие үрдісінің ғылыми-әдістемелік және материалдық-техникалық негізін ұйымдастырады және жетілдіреді. Заманауи ақпараттық технологияларды дамытуды қамтамасыз етеді. Мұғалімдер (педагогтар) ұйымының, әдістемелік бірлестіктердің, балалар ұйымдарының қызметіне көмектеседі. Білім беру қызметін жүргізуге құқық беретін лицензияға сәйкес оқушылардың, тәрбиеленушілердің құрамын қалыптастырады, оқушылар мен тәрбиеленушілерді әлеуметтік қорғауды қамтамасыз етеді. Жетім балалар, ата-ананың қамқорлығынсыз қалған балалар қатарынан шыққан тәрбиеленушілердің заңды құқықтары мен мүдделерін (жеке, мүліктік, тұрмыстық, еңбек және басқа) қорғайды, оларға туыстық байланыстарын үзбеуге жағдайлар жасау бойынша шаралар қабылдайды. Тәрбиеленушілер мен білім алушылардың белгіленген нормадан төмен болмайтын өмір сүру жағдайларын қамтамасыз етеді. Білім алушылар (тәрбиеленушілер) мен білім беру ұйымы қызметкерлерінің оқу-білім беру үрдісі кезіндегі денсаулығы мен өмір қауіпсіздігіне қажетті жағдайлар жасайды. Оқушылардың денсаулықтарын қорғау және нығайту мақсатында тамақтандырумен және медициналық көмек көрсетумен қамтамасыз ету бойынша жұмыс пен бақылауды ұйымдастырады. Заңнамамен белгіленген шегінде білім беру ұйымының мүлкіне және қаражатына иелік етеді, құрылтайшылардың қаржы және материалдық қаражаттарының түсуі мен жұмсалуы туралы жыл сайын есеп беріп отырады. Нормативтік талаптарға сәйкес оқу-материалдық базаның сақталуы мен толықтырылуын, есепке алынуын қамтамасыз етеді, ішкі еңбек тәртібінің, санитарлық-гигиеналық тәртіптің, еңбек пен қауіпсіздік техникасының сақталуына жауап береді.

Педагог кадрлар мен қосымша қызметкерлер құрамын іріктеу мен орналастыруды жүзеге асырады, басқарма құрылымын, штаттық кестені және қызметкерлердің лауазымдық нұсқауларын бекітеді, олардың кәсіби шеберліктерін арттыру үшін жағдайлар жасайды. Педагогтар кеңесін басқарады. Белгіленген тәртіпте қызметкерлерді аттестаттауды жүргізеді. Білім беру ұйымының мұғалімдері және еңбекте ерекше көзге түскен басқа да қызметкерлерін көтермелеуге және марапаттауға ұсынады және өз құзыреті шегінде тәртіптік жазаға тартады.

Жұртшылықпен байланыс орнатады, ата-аналармен (оларды алмастырушы тұлғалармен) жұмысты үйлестіреді. Білім беру ұйымын мемлекеттік және басқа да ұйымдарда көрсетеді, қажетті есептердің дайындығы мен ұсынылуын қамтамасыз етеді.

Білуі қажет: Қазақстан Республикасының Конституциясын, Қазақстан Республикасының «Білім туралы», «Қазақстан Республикасындағы тіл туралы», «Қазақстан Республикасындағы бала құқығы туралы», «Сыбайлас жемқорлыққа қарсы күрес туралы» «Неке және отбасы туралы», «Мүгедектігіне, асыраушысынан айрылғанына және жасына байланысты мемлекеттік әлеуметтік жәрдемақылар туралы», «Арнайы әлеуметтік қызметтер туралы», «Мүмкіндіктері шектеулі балаларды әлеуметтік және медициналық-педагогикалық түзеу арқылы қолдау туралы», «Кәмелетке толмағандар арасындағы құқық бұзушылықтың алдын алу және балалар қараусыздығы мен панасыздығын ескерту туралы» заңдарын және білім беруді дамытудың бағыттары мен келешегін анықтайтын басқа да нормативтік-құқықтық актілерін; педагогика мен психология негіздерін; жалпыға міндетті мемлекеттік білім беру стандарттарын; педагогикалық ғылым мен тәжірибе жетістіктерін; менеджмент, қаржы-шаруашылық қызмет негіздерін, еңбек туралы заңнамаларды, еңбекті қорғаудың, қауіпсіздік техникасының және өртке қарсы қорғаныстың ережелері мен нормаларын; санитарлық ережелер мен нормаларды анықтайтын басқа да нормативтік құқықтық актілерді. 
Конкурсқа қатысу үшін үміткерлерде:

1) жоғары немесе жоғары оқу орнынан кейінгі білімі (педагогикалық немесе бейіні бойынша);

2) бес жылдан кем емес педагогикалық жұмыс өтілі немесе білім беру ұйымдарындағы немесе білім беру ұйымының бейініне сәйкес келетін ұйымындағы бес жылдан кем емес басқару лауазымындағы жұмыс өтілі, соның ішінде 1 жылдан кем емес басқару лауазымындағы еңбек өтілі;

3) бірінші немесе жоғарғы біліктілік санатының болуы;

4) үш жылдан кем емес педагогикалық саладағы әкімшілік жұмыс тәжірибесі немесе білім беру ұйымдарындағы жұмыс тәжірибесінің немесе білім беру ұйымының бейініне сәйкес келетін ұйымындағы бес жылдан кем емес басқару лауазымындағы жұмыс өтілі;

5) облыстың білім басқармасымен кандидатты келісудің болуы қажет.
Біліктілігіне қойылатын талаптар: жоғары педагогикалық білім және бес жылдан кем емес педагогикалық жұмыс өтілі, соның ішінде              1 жылдан кем емес басшылық лауазымдағы еңбек өтілі. 

